
Ned ning sẽn wɑ n tɩʋʋs bũmb tõnd yel-kãngɑ pʋgẽ,
sẽn pɑ be ɑ pʋgẽ, tʋʋm-kãngɑ pɑ reegd ye

Yii a ʿAaɩša nengẽ (Wẽnd yard be a yĩnga) a yeelame: Wẽnd Tẽn-tʋʋmã yeelame (Wẽnd
pʋʋsg la A tɩlgr be a yĩngɑ): «Ned ning sẽn wɑ n tɩʋʋs bũmb tõnd yel-kãngɑ pʋgẽ, sẽn pɑ
be ɑ pʋgẽ, tʋʋm-kãngɑ pɑ reegd ye» A Bʋhaarɩ la a Muslim n reeg-a. La a Muslim welg n

yeelame: "ned ning sẽn maana tʋʋmde, tɩ ka tõnd sagelle, ad rẽnda lebsd n kõ a
soabã».

[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã, (Wẽnd pʋʋsg la A tɩlgr be a yĩngɑ) vẽnegdame n wilgdẽ, tɩ ned ning sẽn tʋg n wa
ne bũmb dĩinã pʋgẽ, maa a tʋg n maana tʋʋmd tɩ daliil ka be a zugu, sẽn yi Alkʋrãanẽ wã
maa Sunnah pʋgẽ, b na n lebs-a-la a soaba, ka na n reeg Wẽnd nengẽ ye.

